		
இது CCQ இறுதிச் சடங்கு உதவித் திட்டம் (எனும் திட்டம் ) மூலம் நிர்வகிக்கப்படுகிறது. இந்தத் திட்டத்தின் கீழ் தகுதி பெற்றிருந்தால், ஒரு குடும்ப உறுப்பினர் (அல்லது குடும்பம் இல்லாத பட்சத்தில், ஒரு நண்பர்) இறுதிச் சடங்கு சேவைக்கான முன்பணச் செலவுகளைச் செலுத்துவதற்கு உதவிக்கு விண்ணப்பிக்கலாம்.இறந்தவருக்கு குடும்பத்தினரும் நண்பர்களும் இல்லாதபட்சத்தில் இறுதிச்சடங்கு ஏற்பாடுகளைச் செய்ய, அல்லது அவர்களுக்காக இறுதிச்சடங்கு உதவிக்காக விண்ணப்பிக்க, முகவர்கள் இந்தத் திட்டத்தின் கீழ் விண்ணப்பிக்கலாம்.
மேலும் தகவல்களை இங்கே காணலாம்:
https://www.coronerscourt.qld.gov.au/for-families
குயின்ஸ்லாந்து மரண விசாரணை நீதிமன்றம்
இந்நீதி மன்றம்,  இறந்தவரின் அடையாளம், எங்கு, எப்போது,  எவ்வாறு இறந்தார் மற்றும் மரணத்தின் மருத்துவ காரணம் ஆகியவற்றை முடிந்தவரை உறுதி செய்வதற்காக, மரணத்தின் சூழ்நிலைகளை விசாரணை செய்கிறது. புகாரளிக்கக்கூடிய இறப்புகளில், CCQ சில நாட்களுக்குள் பரிந்துரைக்கப்பட்ட உறவினர்/குடும்ப உறுப்பினரை எழுத்து மூலம் தொடர்புகொண்டு, செயல்முறை விளக்கம் மற்றும் உதவிகரமான தகவல்களுடன் தொடர்பு விவரங்களையும் வழங்கும்.
சில மரணங்கள் மரண விசாரணைபதிவாளரால் பரிசீலிக்கப்படுகின்றன. இதில் இயற்கை காரணங்களால் ஏற்பட்டதாகத் தோன்றும் மரணங்களும், மருத்துவ நிபுணர்கள் அறிவிக்கும் மரணங்களும் அடங்கும். கூடுதல் விசாரணை தேவைப்படும் சிக்கலான பிரச்சினைகள் இருந்தால், இந்த வழக்குகள் ஒரு மரண விசாரணை அதிகாரிக்கு மாற்றப்படலாம். மரண விசாரணை அதிகாரி ஒரு மரணத்தை விசாரித்தால், CCQ பதிவேடு அல்லது மரண விசாரணை குடும்ப சேவைகளிடமிருந்து உறுதிப்படுத்தல் மற்றும் செயல்முறை பற்றிய விவரங்களைப் பெறுவீர்கள்.
மரண விசாரணை அதிகாரி குடும்ப சேவைகள்
இச்சேவைகள், மரண விசாரணை அதிகாரியிடம் ஒரு மரணம்  பதிவு செய்யப்படும் போது, அந்தச் செயல்முறையை  விளக்க உதவுதல், பரிசோதனைகள் மற்றும் விளைவுகளை ஆதரித்தல், தகவல் மற்றும் பரிந்துரை சேவைகளை வழங்க உதவுகின்றன. கொரோனியல் விசாரணை அதிகாரியால் விசாரிக்கப்படும் இறந்தவர்களின் உறவினர்களுக்கு ஆதரவையும் தகவல்களையும் வழங்க திறமையான ஆலோசகர்கள் மற்றும் செவிலியர்கள் உள்ளனர். அவர்கள், கொரோனியல் விசாரணை தொடர்பான கேள்விகளுக்கு பதிலளிக்கவும், உள்ளூர் ஆதரவு சேவைகள் குறித்த தகவல்களையும் வழங்கலாம்.
குயின்ஸ்லாந்து காவல் சேவை
சம்பவ இடத்திற்கு வருகை தரும் காவல்துறையினர், பொதுவாக மரண விசாரணை அதிகாரிக்கான விசாரணை அறிக்கையை தயார் செய்வதற்குப் பொறுப்பாக இருப்பார்கள்.விசாரணையின் முன்னேற்றம் மற்றும்  காவல்துறையால் கைப்பற்றப்பட்ட சொத்துக்களை திரும்பப் பெறுவது போன்ற விஷயங்களுக்கு அவர்களைத் தொடர்பு கொள்ளலாம். வருகை தரும் போலீசார், தங்களது பெயர் மற்றும் உள்ளூர் காவல் நிலையத்தின் தொடர்பு விபரங்களை வழங்க வேண்டும்.

தொடர்புகள்
கொரோனியல் குடும்ப சேவைகள்
இலவச அழைப்பு: 1800 449 171
மின்னஞ்சல்: FSS_PathAdmin@health.qld.gov.au
இணையதளம்: https://www.health.qld.gov.au/public-health/ forensic-and-scientific-services/forensic-services/death- and-autopsies/coping-with-unexpected-death/coronial- family-services

கொரோனர்கள் நீதிமன்றம் – குவீன்ஸ்லாந்து
தொலைபேசி: (07) 3738 7050 அல்லது 1300 304 605
மின்னஞ்சல்: coronerscourt@justice.qld.gov.au இணையதளம்: https://www.coronerscourt.qld.gov.au

காவல்துறை விசாரணைகள்
சம்பவத்தில் கலந்துகொண்ட  காவல்துறையினரை நேரடியாகத் தொடர்புகொள்ளலாம்:
அல்லது Policelink-ஐ தொடர்புகொள்ளவும்:
தொலைபேசி: 131 444
இணையதளம்: https://forms.police.qld.gov.au/launch/ generalenquiry
பிறப்பு, இறப்பு மற்றும் திருமணங்களின் பதிவு
தொலைபேசி:: 13QGOV (13 74 68)
மின்னஞ்சல்: bdm-mail@justice.qld.gov.au

ஆதரவு சங்கங்கள்

• லைஃப்லைன் ஆஸ்திரேலியா
தொலைபேசி: 131 114 (24/7 ஆதரவு தொலைபேசி சேவை)
• பாதிக்கப்பட்டவர்களுக்கு உதவுதல் குயின்ஸ்லாந்து
தொலைபேசி: 1300 546 587
•குவீன்ஸ்லாந்து கொலை வழக்கால்  பாதிக்கப்பட்டோருக்கான  ஆதரவு குழு   
தொலைபேசி: 1800 774 744
• ரெட் நோஸ் - திடீர் மற்றும் விளக்கம் இல்லாத குழந்தை மரணம்
தொலைபேசி: 1300 308 307 (24/7 ஆதரவு தொலைபேசி சேவை)
• தி காம்பேஷனேட் பிரண்ட்ஸ் குயின்ஸ்லாந்து
தொலைபேசி: 1300 064 068 (24/7 ஆதரவு வரி)
• குயின்ஸ்லாந்து டிரான்ஸ்கல்ச்சர் மனநல மையம்
தொலைபேசி: 1800 188 189
தொலைபேசி: 1300 642 255 (24/7 ஆதரவு தொலைபேசி சேவை)
• விக்டிம் கனெக்ட் / பாதிக்கப்பட்டவர் இணைப்பு
தொலைபேசி: 1300 318 940 (24/7 ஆதரவு எண்)
• தற்கொலை ஆலோசனை சேவை
தொலைபேசி: 1300 659 467
• பழங்குடியினர் மற்றும் டோரஸ் ஸ்ட்ரெய்ட் தீவுவாசி குடும்ப
நல்வாழ்வு சேவைகள்
தொலைபேசி: 1300 117 095
மரண விசாரணைகள் மற்றும்
காவல்துறையின் நடவடிக்கை
விசாரணை காவல்துறை அதிகாரி
பதவி (Rank)
பெயர் (Name)
பதிவு எண் (Rego no.)
நிலையம்/அமைப்பு  (Station/establishment)
தொலைபேசி எண் (Phone no.)
மின்னஞ்சல் (Email)
காவல்துறையினர் ஏன் இங்கே வந்துள்ளனர்?
2003 ஆம் ஆண்டு மரண விசாரணை சட்டத்தின் கீழ், சில வகையான மரணங்கள் குயின்ஸ்லாந்து மரண விசாரணை நீதிமன்றத்திற்கு (CCQ) கட்டாயமாக அறிவிக்கப்பட வேண்டும்.அறிக்கையிட வேண்டிய மரணங்கள் குறித்து விசாரணை நடத்துவதில் காவல்துறை மரண விசாரணை அதிகாரிக்கு உதவுகிறது.
வன்முறை அல்லது இயற்கைக்கு மாறான, சந்தேகத்திற்குரிய, சுகாதாரப் பராமரிப்பு தொடர்பான, பிற பராமரிப்பு இடங்களில் நடந்த, காவல் அல்லது காவல் நடவடிக்கைகளில் ஏற்பட்ட மற்றும் இறப்புக்கான காரணத்தை வழங்க முடியாத மரணங்கள்  இதில் அடங்கும். 
மரணத்திற்கான காரணச் சான்றிதழ்களை ஒரு மருத்துவர் அல்லது தடயவியல் மருத்துவர் பூர்த்தி செய்யலாம், அவர், அதன் பின் குடும்பத்தினர்/நெருக்கமான உறவினருக்கு ஆலோசனை வழங்கலாம். இதற்கு மேல்  காவல்துறையின் பங்கு தேவைப்படாது.
இப்போது என்ன நடக்கிறது?
ஒரு மரணம் குறித்து காவல்துறையினரிடம் தெரிவிக்கப்படும்போது, ​​அவர்கள்:

 •  அம்மரணம்  மரண விசாரணை அதிகாரியிடம் தெரிவிக்கப்பட வேண்டியதா என்பதைத் தீர்மானிப்பார்கள்.

 • குடும்பத்தினர், நண்பர்கள் மற்றும் சாட்சிகளிடமிருந்து இறப்பு குறித்த ஆரம்பத் தகவல்களைப் சேகரிப்பதன் மூலம் மரண விசாரணை அதிகாரியிடம்     அறிக்கையிட முடியும். சில சமயங்களில், கூடுதல் விவரங்களைப் பெற குடும்பத்தினரை மீண்டும் தொடர்பு கொள்வது உட்பட, தேவைக்கேற்ப மரண விசாரணை அதிகாரிக்கு உதவ காவல்துறை தேவைப்படலாம்.

 • இறந்த நபரை ஒரு பிணவறைக்கு அழைத்துச் செல்ல அரசாங்க ஒப்பந்ததாரரை ஏற்பாடு செய்வார்கள்.

• இறந்தவரை முறையாக அடையாளம் காண ஏற்பாடு செய்வார்கள்.

		மரண விசாரணை அதிகாரியின் பணி என்ன?
மரண விசாரணை அதிகாரி, தங்களுக்கு தேவையான தகவல்களைச் சேகரிக்க காவல்துறையை வழிநடத்துவார். மரண விசாரணை அதிகாரி, விசாரணை நடத்தி, இறந்த நபர் யார், எப்போது மற்றும் எங்கு இறந்தார், அவர் எப்படி இறந்தார், மேலும் இயலுமாயின், அவரின் மரணத்துக்கான குறிப்பிட்ட காரணம் என்ன என்பது பற்றியும் கண்டறிவார். மரண விசாரணை நடத்த வேண்டுமா என்பதையும் மரண விசாரணை அதிகாரி பரிசீலிப்பார், இதில் குடும்பத்தினருடன் கலந்தாலோசிப்பதும் அடங்கும்
விசாரணை முடிந்தவுடன், மரண விசாரணை அதிகாரி தனது எழுத்துப்பூர்வ முடிவுகளின் நகலை குடும்பத்திற்கு வழங்குவார்.
 
முறையான அடையாளம் காணல்
மரண விசாரணை அதிகாரி, இறந்த நபரை இறுதிச் சடங்கிற்காக குடும்பத்தினரிடம் விடுவிப்பதற்கு முன் அவரை அதிகாரப்பூர்வமாக அடையாளம் காண வேண்டியுள்ளது. பொதுவாக, அந்த நபரை நன்கு அறிந்த ஒருவர் நேரில் பார்த்து அடையாளம் கூறுவதை போலீசார் நம்புகின்றனர். இது சாத்தியமில்லை என்றால், காவல்துறையினர் கைரேகை, பல் அல்லது டி.என்.ஏ போன்ற பிற  அடையாள உறுதி முறைகளை பயன்படுத்தலாம்.
 
இறந்த நபரை பார்வையிடுவது
இறந்த நபரை இறுதிச் சடங்கு அல்லது இறுதிச் சடங்கு இயக்குநரின் தேவாலயத்தில் பார்வையிடுவது என்பது, மரண விசாரணை அதிகாரி மற்றும் காவல்துறை மூலம் நடைபெறும் அடையாள உறுதி பார்வையிடலில் இருந்து வேறுபடும். மரணத்திற்கான ஆரம்ப விசாரணைகள் முடிந்த பின்னர், நீங்கள் தேர்ந்தெடுத்த இறுதிச் சடங்கு இயக்குநர் மூலம் இந்தப் பார்வையிடலை ஏற்பாடு செய்யலாம்.

தனிப்பட்ட உடைமைகள்
சில சந்தர்ப்பங்களில் இறந்தவரிடமிருந்து காண்டெடுத்த தனிப்பட்ட சொத்துக்கள் விசாரணை முடியும் வரை பாதுகாக்கப்பட வேண்டியிருக்கும். இறந்தவர் பிணவறையில் அனுமதிக்கப்பட்ட பிறகு சேதமடைந்த அல்லது அசுத்தமான ஆடைகள் பொதுவாக அழிக்கப்படும். தனிப்பட்ட சொத்துகள் அல்லது ஆடைகளை  பெற விரும்பினால், அதற்கான கேள்விகள் அல்லது கோரிக்கைகள் விசாரணை நடத்தும் காவல் அதிகாரியிடம் அனுப்பப்பட வேண்டும்.
 
   மருத்துவ பரிசோதனை தகவல்
 ஒரு உடற்கூறியல்/ நோயியல் நிபுணர் மேற்கொள்ளும் மருத்துவ பரிசோதனையானது  வெளிப்புற, உட்புற அல்லது இரண்டின் கூட்டுச் சேர்க்கையாக இருக்கலாம் . இந்தப் பரிசோதனை பொதுவாக இறந்த உடனேயே செய்யப்படும். பரிசோதனையின் போது, ​​இறந்த நபர் மரியாதையுடன் நடத்தப்படுகிறார். மேலும் அவர்களின் கண்ணியத்தைப் பாதுகாக்க மிகுந்த கவனம் செலுத்தப்படுகிறது. வழக்கின் சூழ்நிலையைப் பொறுத்து, பரிசோதனை தேவையா, எந்த வகையான பரிசோதனை தேவை என்பதை மரண விசாரணை அதிகாரி முடிவு செய்வார். சில நேரங்களில் இது உடலின் காட்சி பரிசோதனையை உள்ளடக்கிய ஒரு ஆரம்ப பரிசோதனையாக இருக்கலாம், இதில் CT ஸ்கேன்கள், எக்ஸ்ரேக்கள் மற்றும் சோதனைக்காக எடுக்கப்பட்ட இரத்தம் மற்றும் பிற திரவங்களின் மாதிரிகள் ஆகியவை அடங்கும்.
  உட்புற பரிசோதனைகளைப் பொருத்தவரை, அவை பின்வரும் வகைகளாக மாறுபடுகின்றன:
· முழுமையான உட்புற பரிசோதனை – இதில் தேவைப்பட்டால் உறுப்புகள் அகற்றப்பட்டு பரிசோதிக்கப்படுகின்றன;
· பகுதி உட்புற பரிசோதனை – இதில் உடலில் குறிப்பிட்ட பகுதிகளை மட்டுமே உட்புறமாக பரிசோதிக்கப்படுகின்றது.
  உள் பரிசோதனையின் நன்மை என்னவென்றால், இறப்புக்கான காரணம் பற்றிய விரிவான புரிதலை இது வழங்க முடியும்   அத்துடன் இதில் அடங்கியிருக்கும் அடிப்படை நிலைமைகள் அல்லது நோய்கள் பற்றிய தகவல்கள், குடும்பத்தினருக்கு தெரிந்து கொள்ள  பயனுள்ளதாக இருக்கலாம். சில சந்தர்ப்பங்களில், உட்புற பரிசோதனை இல்லாமல் மரணத்தின் மருத்துவ காரணத்தை நிர்ணயிக்க முடியாது என்பதையும் கவனத்தில் கொள்வது   முக்கியம். பரிசோதனை செய்த மருத்துவர் அல்லது நோயியல் நிபுணர், மரண விசாரணை அதிகாரிக்கு விரிவான அறிக்கையை வழங்குவார். குடும்பத்தினர் பரிசோதனை அறிக்கையின் நகலைப் பெற விரும்பினால், மரண விசாரணை அதிகாரியின் நீதிமன்ற வழக்கு மேலாளர் மூலம் மரண விசாரணை அதிகாரிக்கு எழுத்துப்பூர்வமாக விண்ணப்பிக்க வேண்டும் 
  மருத்துவ பரிசோதனை தொடர்பான கவலைகள்
உள் பரிசோதனை நடத்தப்படுவதற்கான சாத்தியக்கூறுகள் குறித்து உறவினர்கள்/குடும்ப உறுப்பினர்களுக்கு ஏதேனும் கவலைகள் இருந்தால்,அவை உடனடியாக  சம்பந்தப்பட்ட காவல்துறையினருக்குத் தெரிவிக்கப்பட வேண்டும். உள் பரிசோதனைக்கு உத்தரவிடுவதற்கு முன், குடும்பத்தினர் எழுப்பும் எந்தவொரு கவலையையும் பிரேத பரிசோதனை அதிகாரி பரிசீலிப்பார், ஆனால் உள் பரிசோதனை தேவையா என்பது குறித்த இறுதி முடிவு பிரேத பரிசோதனை அதிகாரியால் எடுக்கப்படும்
  குடும்பத்தினரின் கவலைகளை  பிரேத பரிசோதனை அதிகாரி நிராகரித்தால், பரிசோதனை உத்தரவின் நகலை குடும்பத்தினருக்கு  வழங்கலாம். பிரேத பரிசோதனை அதிகாரியின் முடிவை மறுபரிசீலனை செய்ய குடும்பத்தினர் உச்ச நீதிமன்றத்தில் விண்ணப்பிக்கலாம். அவ்வாறான  நோக்கம் ஏதேனும் இருந்தால், உடனடியாக மரண விசாரணை நீதிமன்றத்திற்குத் தெரிவிக்க பரிந்துரைக்கப்படுகிறது.
 பரிசோதனைக்குப் பிறகு உறுப்புகள் மற்றும் திசுக்களைத் தக்கவைத்தல்
 சிறிய திசு மாதிரிகள், அல்லது அரிதான சந்தர்ப்பங்களில் உறுப்புகள் போன்றவை  கூடுதல் சோதனை மற்றும் பகுப்பாய்விற்காக பாதுகாக்கப்படலாம் . கூடுதல் சோதனைக்காக உறுப்புகளைத் தக்கவைக்க வேண்டியிருந்தால், குடும்பத்தினரின் கருத்துக்களைப் பெற அவர்களைத் தொடர்பு கொள்வார்கள். மரண விசாரணை அதிகாரி எந்தவொரு குடும்பக் கவலைகளையும் கருத்தில் கொள்ள வேண்டும், மேலும் விசாரணைக்கு அது உண்மையில் அவசியம் என்று திருப்தி அடைந்தால் மட்டுமே உறுப்புகளைத் தக்கவைக்க அனுமதிப்பார்.
 கொரோனியல் குடும்ப சேவைகளின் ஆலோசகர்கள் அல்லது செவிலியர்கள் பாதுகாக்கப்பட்ட உறுப்புகளை விடுவிப்பதற்கான ஏற்பாடுகள் குறித்து உடன்பிறந்தவர்கள்/குடும்ப உறுப்பினருடன் கலந்தாலோசிப்பார்கள்.

உறுப்பு/திசு தானம்
உங்கள் குடும்ப உறுப்பினருக்கு சிகிச்சை அளித்த மருத்துவரிடம், உறுப்பு தானம் செய்வதற்கான ஆலோசனை மற்றும் விருப்பங்கள் குறித்து ஆலோசிக்கவும். உடல் உறுப்பு தானம் தொடர்பாக குடும்பத்தின் விருப்பங்களை பிரேத பரிசோதனை அதிகாரி பரிசீலிப்பார். தானம் மேற்கொள்ளப்படுவதால், மரண காரணத்தை நிபுணரால்  உறுதியாகக் கண்டறிய முடியாமல் போவதற்கான சாத்தியமும் இருப்பதை அறிந்திருப்பது முக்கியம்.  மரணம்  சந்தேகத்திற்குரியது என்று QPS கருதினால், எதிர்கால வழக்குத் தொடரில் பாதிப்பு ஏற்படக்கூடிய சாத்தியத்தையும் கருத்தில் கொண்டு, உறுப்பு தானம் குறித்த குடும்பத்தினரின் விருப்பங்களை விசாரணை அதிகாரி பரிசீலிப்பார். 

இறப்புச் சான்றிதழின் நகலைப் பெறுதல்
 மருத்துவப் பரிசோதனைக்குப் பிறகு, இறப்புக்கான காரணத்தைக் குறிக்கும் ஒரு படிவம் பிறப்பு, இறப்பு மற்றும் திருமணப் பதிவேட்டிற்கு அனுப்பப்படும்.
 இது நடந்தவுடன் இறப்பு அதிகாரப்பூர்வமாகப் பதிவு செய்யப்படுகிறது. இறப்புச் சான்றிதழின் நகலைப் பிறப்பு, இறப்பு மற்றும் திருமணப் பதிவேட்டில் இருந்து பெறலாம் அல்லது இறுதிச் சடங்கு இயக்குநர் நெருங்கிய உறவினர்/குடும்ப உறுப்பினர் சார்பாக அதன் நகலைப் பெறுவார்.

இறுதிச் சடங்கை ஏற்பாடு செய்தல்
இறந்த நபரை பரிசோதனைக்காக பிணவறைக்கு கொண்டு செல்ல, அரசு ஒப்பந்தம் பெற்ற இறுதிச் சடங்கு இயக்குநரையே காவல்துறை பயன்படுத்த வேண்டும். குடும்பத்தினர் அதே இறுதிச் சடங்கு இயக்குநரையே பயன்படுத்த வேண்டும் என்ற கட்டாயம் இல்லை. குடும்பத்தினர் தாங்கள் விரும்பும் எந்த இறுதிச் சடங்கு இயக்குநரையும் தேர்ந்தெடுக்கலாம்.  இறுதிச்சடங்கு நடவடிக்கைகளில் குடும்பத்தினருக்கு உதவ கூடிய , இறுதிச் சடங்கு இயக்குநரை விரைவில் தொடர்புகொள்வது முக்கியம். தேவைப்பட்ட  அனைத்து  மருத்துவ பரிசோதனைகள் மற்றும் சோதனைகளும் முடிந்து, இறந்த நபர் முறையாக அடையாளம் காணப்பட்டு , மரண விசாரணை அதிகாரியால் அங்கீகரிக்கப்பட்டவுடன், இறந்த நபரை இறுதிச் சடங்கு இயக்குநரின் பராமரிப்பில் விடுவிக்க முடியும். குடும்பத்தினர் இறந்தவரை  பார்க்க விரும்பினால், அவர்கள் தேர்ந்தெடுத்த இறுதிச் சடங்கு இயக்குநர் மூலம் இதை ஏற்பாடு செய்ய வேண்டும்
இறுதிச் சடங்கு உதவி
1965 ஆம் ஆண்டு அடக்கம் உதவிச் சட்டத்தின் கீழ், நீதித்துறையானது,  CCQ ஊடாக கீழ்காணும் நபர்களுக்காக இறுதி சடங்கு ஏற்பாடுகளைச் செய்ய  அதிகாரம் பெற்றுள்ளது
i. க்வீன்ஸ்லாந்தில் மரணமடைந்த நபர்கள்; மற்றும் 
ii. இறுதி சடங்கு செலவுகளைச் சுமக்கத் தயாராகவோ அல்லது ஆற்றல் உள்ளவராகவோ இருக்கும் குடும்பத்தினர் யாரும் இல்லாதவர்கள்.

